
O‘ZBEKISTON RESPUBLIKASIDA MOLIYAVIY HISOBOTLARNING XALQARO 

STANDARTLARINI (MHXS) JORIY ETISHNING IQTISODIY AHAMIYATI VA 

AMALIY DOLZARBLIGI 

 

ЭКОНОМИЧЕСКОЕ ЗНАЧЕНИЕ И ПРАКТИЧЕСКАЯ АКТУАЛЬНОСТЬ 

ВНЕДРЕНИЯ МЕЖДУНАРОДНЫХ СТАНДАРТОВ ФИНАНСОВОЙ ОТЧЕТНОСТИ 

(МСФО) В РЕСПУБЛИКЕ УЗБЕКИСТАН 

 

THE ECONOMIC SIGNIFICANCE AND PRACTICAL RELEVANCE OF 

IMPLEMENTING INTERNATIONAL FINANCIAL REPORTING STANDARDS (IFRS) IN 

THE REPUBLIC OF UZBEKISTAN 

 

Nurmatov Zuhriddin Shavkat o‘g‘li  

Alfraganus University “Buxgalteriya hisobi va soliq” kafedrasi o‘qituvchisi  

 

Annotatsiya 
Mazkur ilmiy maqolada O‘zbekiston Respublikasida moliyaviy hisobotlarning xalqaro 

standartlarini (MHXS) joriy etish jarayonining iqtisodiy ahamiyati, institutsional zarurati va amaliy 

dolzarbligi keng qamrovda tahlil qilingan. MHXSning qo‘llanilishi moliyaviy axborotning shaffofligi 

va taqqoslanishini ta’minlash, investitsion muhitni yaxshilash hamda milliy iqtisodiyotni global 

moliyaviy tizim bilan uyg‘unlashtirishda muhim omil sifatida baholanadi. Tadqiqot davomida 

MHXSni joriy etishdagi mavjud muammolar aniqlanib, ularni bartaraf etishga qaratilgan ilmiy-

amaliy takliflar ishlab chiqilgan. 

Kalit soʻzlar: moliyaviy hisobot, xalqaro standartlar, MHXS, O‘zbekiston Respublikasi, 

investitsiyalar, moliya bozori, shaffoflik, integratsiya, buxgalteriya hisobi, tatbiq etish. 

 

В данной научной статье всесторонне проанализированы экономическое значение, 

институциональная необходимость и практическая актуальность процесса внедрения 

Международных стандартов финансовой отчетности (МСФО) в Республике Узбекистан. 

Применение МСФО рассматривается как важный фактор обеспечения прозрачности и 

сопоставимости финансовой информации, улучшения инвестиционного климата, а также 

интеграции национальной экономики в глобальную финансовую систему. В ходе 

исследования были выявлены существующие проблемы внедрения МСФО и разработаны 

научно-практические рекомендации, направленные на их устранение. 

Ключевые слова: финансовая отчетность, международные стандарты, МСФО, 

Республика Узбекистан, инвестиции, финансовый рынок, прозрачность, интеграция, 

бухгалтерский учет, внедрение. 

 

This scientific article provides a comprehensive analysis of the economic significance, 

institutional necessity, and practical relevance of the process of implementing International Financial 

Reporting Standards (IFRS) in the Republic of Uzbekistan. The application of IFRS is assessed as an 

important factor in ensuring the transparency and comparability of financial information, improving 

the investment climate, and integrating the national economy into the global financial system. In the 

course of the research, existing problems in the implementation of IFRS were identified, and scientific 

and practical recommendations aimed at overcoming these challenges were developed. 

Key words: financial reporting, international standards, IFRS, Republic of Uzbekistan, 

investments, financial market, transparency, integration, accounting, implementation. 

 

Hozirgi globallashuv sharoitida milliy iqtisodiyotlarning barqaror rivojlanishi va ularning 

xalqaro maydondagi raqobatbardoshligini ta’minlash moliyaviy boshqaruv tizimining samaradorligi 

va shaffofligiga bevosita bog‘liqdir. Ushbu jarayonda moliyaviy hisobotlarning xalqaro standartlari 

(MHXS) iqtisodiy subyektlar faoliyati to‘g‘risida ishonchli va taqqoslanadigan moliyaviy axborotni 

shakllantirishda muhim ahamiyat kasb etadi. 

MHXSni qo‘llash korxonalar va tashkilotlarning moliyaviy holatini real baholash, investorlarga 

to‘liq va aniq ma’lumot taqdim etish hamda iqtisodiy qarorlar qabul qilish jarayonini 

takomillashtirish imkonini beradi. Ayniqsa, xalqaro investorlarga mo‘ljallangan moliyaviy hisobotlar 

uchun yagona standartlarning mavjudligi kapital oqimini rag‘batlantiruvchi muhim omil hisoblanadi. 

O‘zbekiston Respublikasi mustaqillikka erishgach, iqtisodiyotni liberallashtirish va bozor 

mexanizmlarini rivojlantirishga qaratilgan islohotlarni bosqichma-bosqich amalga oshirib kelmoqda. 

So‘nggi yillarda moliyaviy hisobotlarni MHXS asosida yuritishga o‘tish iqtisodiy siyosatning ustuvor 

yo‘nalishlaridan biriga aylandi. Ushbu jarayon mamlakat iqtisodiyotining ochiqligini ta’minlash, 

xorijiy investorlar ishonchini oshirish va global moliyaviy bozorlar bilan integratsiyalashuvni 

jadallashtirishga xizmat qilmoqda.  

Shu bilan birga, MHXSni joriy etish jarayonida institutsional, huquqiy va kadrlar bilan bog‘liq 

muammolar mavjud bo‘lib, ularni ilmiy jihatdan tahlil qilish dolzarb vazifalardan biri hisoblanadi.  

Mazkur maqolada O‘zbekistonda MHXSning ahamiyati va dolzarbligi chuqur tahlil qilinadi. 

Tadqiqotda xalqaro standartlarni milliy iqtisodiyot sharoitida tatbiq etishning afzalliklari, ushbu 

jarayonni amalga oshirishdagi mavjud muammolar va ularni bartaraf etish yo‘llari ko‘rib chiqiladi. 

MHXSni muvaffaqiyatli joriy etish orqali O‘zbekiston iqtisodiy barqarorlikni mustahkamlash, xorijiy 

investorlar uchun qulay shart-sharoitlar yaratish hamda xalqaro moliyaviy hamkorlikni yanada 

rivojlantirish imkoniyatiga ega bo‘ladi.  

Shu sababli, ushbu masalani har tomonlama o‘rganish va amaliy tavsiyalar ishlab chiqish 

dolzarb ahamiyat kasb etadi. 

Moliyaviy hisobotlar va xalqaro standartlarni qo‘llash bilan bog‘liq tadqiqotlar turli 

yo‘nalishlardan yoritilgan. Ushbu adabiyotlar, asosan, xalqaro moliyaviy hisobotlar standartlari 

(IFRS) va ularning mamlakat iqtisodiyoti hamda moliyaviy tizimiga ta’sirini o‘rganadi.  

«Xalqaro moliyaviy hisobotlash standartlarining rivojlanishi va ularga o‘tish» asarida MHXSni 

o‘rnatishning jamiyat va iqtisodiyot uchun qanday ijobiy natijalarga olib kelishi ta’kidlanadi. 

Davronovning fikricha, IFRSni joriy etish moliyaviy axborotning yaxshilanishi va iqtisodiy o‘sish 

uchun katta imkoniyatlar yaratadi [1]. 

 «Moliyaviy hisobotlashning global me’yorlari: O‘zbekiston konteksti» asarida moliyaviy 

hisobotlarni xalqaro standartlarga moslashtirishning O‘zbekiston iqtisodiy tizimiga ta’siri tahlil 

qilingan. U MHXSning mamlakatimizda o‘zaro ishonchni oshirishi va xalqaro bozorlarda 

integratsiyalashishni ta’minlashi mumkinligini ta’kidlaydi [2].  

«Xalqaro moliyaviy hisobotlarning davlat iqtisodiyotiga ta’siri» maqolasida MHXSni joriy 

qilish orqali davlatning moliyaviy barqarorligi va xalqaro kapital bozorlaridagi ishtirokini 

kuchaytirish zarurligi ko‘rsatilgan. Abdurahmanova, moliyaviy xatoliklar va noto‘g‘ri hisobotlar 

ko‘plab iqtisodiy inqirozlarga olib kelishini ta’kidlaydi [3].  

«O‘zbekistonda moliyaviy hisobotlashni xalqaro standartlar asosida yangilash» asarida 

O‘zbekistonning moliyaviy tizimida bo‘layotgan o‘zgarishlar, xususan, hisobotlash sohasida amalga 

oshirilayotgan islohotlar va ularning xalqaro tizim bilan uyg‘unlashtirilishi tahlil qilingan [4].  

«Moliyaviy hisobotlarning ishonchliligi va xalqaro moliyaviy me’yorlarga moslashtirilishi» 

maqolasida MHXSni qo‘llash orqali moliyaviy hisobotlarning ishonchliligi va shaffofligini oshirish 

imkoniyatlari muhokama qilingan. Karimovning fikricha, moliyaviy hisobotlarning xalqaro standarta 

asoslanishi investorlar uchun ishonchni oshiradi va iqtisodiy taraqqiyotga xizmat qiladi [5].  

«Xalqaro moliyaviy hisobotlash va uning O‘zbekistondagi rivoji» asarida O‘zbekistonning 

moliyaviy bozorlaridagi transformatsiyalar va xalqaro moliyaviy hisobotlar standartlarini qabul qilish 

zarurati tushuntirilgan. Mamedov shu bilan birga xalqaro tizim bilan integratsiya qilishning 

muvaffaqiyatli amalga oshirilishiga imkon beruvchi omillarni ko‘rsatgan [6].  

«Moliyaviy hisobotlashda xalqaro standartlarni qo‘llashning jamiyatga ta’siri» maqolasida 

moliyaviy hisobotlarning xalqaro standartlarga asoslangan tizimlar orqali tashkilotlarning iqtisodiy 

holatini aniqroq aks ettirishini ko‘rib chiqadi. Islomov, MHXSni qo‘llash nafaqat moliyaviy tizimni 

yaxshilashga, balki davlatning xalqaro iqtisodiy aloqalarini ham mustahkamlashga yordam beradi, 

deb hisoblaydi [7]. 

 «Xalqaro moliyaviy hisobotlash va uning iqtisodiy barqarorlikka ta’siri» asarida xalqaro 

standartlarga mos keladigan moliyaviy hisobotlarni taqdim etishning iqtisodiy barqarorlikka qanday 

ta’sir qilishini tahlil qiladi. Sultonov, shuningdek, O‘zbekistonda ushbu standartlarni qabul qilishning 

ijobiy va salbiy tomonlarini muhokama qiladi [8].  

«Moliyaviy hisobotlar va xalqaro me’yorlar: amaliy jihatlar» asarida MHXSni amaliyotda joriy 

qilishning asosiy qiyinchiliklari va ularga qarshi kurashish usullari ko‘rib chiqilgan. Shamsiyeva, 

MHXSning joriy etilishi moliyaviy axborotning aniqligini va ishonchliligini oshirishga yordam 

beradi, deb hisoblaydi [9].  

«O‘zbekistonda moliyaviy hisobotlashni xalqaro standartlarga moslashtirishning muammolari» 

maqolasida moliyaviy hisobotlarni xalqaro tizimga moslashtirishdagi asosiy muammolar va ularni 

bartaraf etish yo‘llari tahlil qilingan. Ahmadov, MHXSni joriy qilishda to‘siqlar mavjudligini, ammo 

bu jarayonning uzoq muddatda mamlakat iqtisodiyoti uchun foydali bo‘lishini ta’kidlaydi [10].  

«Xalqaro moliyaviy hisobotlashning istiqbollari» asarida MHXSni joriy qilishning istiqbollari 

va O‘zbekistonda bu tizimning rivojlanishi uchun zarur bo‘lgan qonuniy va tashkiliy o‘zgarishlar 

tahlil qilingan [11]. «Moliyaviy tizimning xalqaro standartlarga mos kelishi va O‘zbekistondagi 

amaliyoti» maqolasida moliyaviy tizimdagi islohotlar va xalqaro standartlarga moslashtirishdagi 

ahamiyatga e’tibor qaratilgan. Qurbonov, O‘zbekistonda bu jarayonni samarali amalga oshirish 

uchun moliyaviy institutlarning mustahkamligi kerakligini ta’kidlaydi [12]. 

«Xalqaro moliyaviy hisobotlar tizimi va ularning iqtisodiy o‘sishga ta’siri» maqolasida xalqaro 

moliyaviy hisobotlar tizimi va iqtisodiy o‘sish o‘rtasidagi aloqalar ko‘rib chiqiladi. Gulomov, 

MHXSning rivojlanishi iqtisodiy o‘sish va moliyaviy tizimning mustahkamlanishiga olib kelishini 

isbotlaydi [13] Mazkur tadqiqotda analitik tahlil, solishtirma metod va tizimli yondashuv usullaridan 

foydalanildi. O‘zbekiston iqtisodiyoti sharoitida MHXSni joriy etishning iqtisodiy natijalari xalqaro 

tajriba bilan qiyosiy tahlil qilindi. Tadqiqot uchun ma’lumotlar ilmiy adabiyotlar, normativ-huquqiy 

hujjatlar va rasmiy iqtisodiy hisobotlardan olindi. 

Moliyaviy hisobotlarning xalqaro standartlari (MHXS) moliyaviy axborotni shakllantirish va 

taqdim etish bo‘yicha yagona yondashuvni belgilab beruvchi muhim me’yoriy tizim hisoblanadi. 

Ushbu standartlar tashkilotlarning moliyaviy holati, moliyaviy natijalari va pul oqimlari to‘g‘risida 

ishonchli hamda taqqoslanadigan ma’lumotlarni taqdim etishga xizmat qiladi. Natijada, iqtisodiy 

qarorlar qabul qilish jarayonining sifati sezilarli darajada oshadi. 

MHXSning iqtisodiy samaradorlikka ta’siri. MHXSning joriy etilishi moliyaviy hisobotlar 

sifatining yaxshilanishiga, yashirin iqtisodiyot ulushining qisqarishiga va moliyaviy intizomning 

mustahkamlanishiga olib keladi. Xususan, xalqaro standartlarga asoslangan hisobotlar aktiv va 

majburiyatlarni real baholash imkonini beradi, daromad va xarajatlarni aniq tan olishni ta’minlaydi, 

moliyaviy natijalarning sun’iy ravishda buzib ko‘rsatilishini cheklaydi.  

Bu holat davlat moliyaviy siyosatini shakllantirishda ham muhim ahamiyat kasb etadi, chunki 

aniq va ishonchli moliyaviy axborot makroiqtisodiy tahlillar uchun asos bo‘lib xizmat qiladi. 

1-jadval 

MHXS va milliy buxgalteriya standartlari o‘rtasidagi asosiy farqlar 

Taqqoslash mezoni Milliy standartlar MHXS 

Moliyaviy axborotning 

maqsadi 

Asosan soliq va statistika 

hisobotlarini shakllantirish uchun 

Investor va kreditorlar uchun 

Aktivlarni baholash Tarixiy qiymat asosida  Adolatli (haqqoniy) qiymat 

asosida 

Shaffoflik darajasi Nisbatan past Yuqori 

Taqqoslanish 

imkoniyati 

Cheklangan Xalqaro miqyosda yuqori 

Hisobot 

foydalanuvchilari 

Davlat organlar (asosan soliq va 

statistika tashkilotlari) 

Investorlar, banklar, auditorlar 

MHXS va investitsiya muhitining yaxshilanishi. MHXSning qo‘llanilishi xorijiy investorlar 

uchun axborot assimetriyasini kamaytiradi. Investorlar uchun eng muhim omillardan biri bu – 

moliyaviy hisobotlarning tushunarliligi va ishonchliligidir. O‘zbekistonda MHXS asosida hisobot 

taqdim etuvchi korxonalar sonining ortishi to‘g‘ridan-to‘g‘ri xorijiy investitsiyalar hajmining 

oshishiga, xalqaro moliya institutlari bilan hamkorlik kengayishiga, kredit reytinglarining 

yaxshilanishiga keng ko‘lamda xizmat qilmoqda.  

2-jadval 

MHXSni joriy etishning investitsiya muhitiga ta’siri 

Ko‘rsatkichlar Joriy etishdan oldin MHXS joriy etilgandan so‘ng 

Xorijiy investorlar ishonchi Past Yuqori 

Moliyaviy axborot shaffofligi Cheklangan Yuqori 

Kredit olish imkoniyati O‘rtacha Kengaygan 

Investitsiya risklari Yuqori Nisbatan past 

 

MHXSning moliyaviy bozorlar rivojiga ta’siri. Moliyaviy bozorlarning samarali faoliyati 

bevosita moliyaviy axborot sifati bilan bog‘liq. MHXS asosida shakllantirilgan hisobotlar banklar, 

sug‘urta kompaniyalari va fond bozorida faoliyat yurituvchi subyektlar uchun risklarni baholash 

jarayonini soddalashtiradi. Mamlakatimizdagi keng tarqalgan (sodda) moliyaviy manbalardan biri bu 

bank kreditidir. Banklar uchun MHXS kredit risklarini aniq baholashga, qarz oluvchilarning real 

moliyaviy holatini tahlil qilishga, muammoli kreditlar ulushini kamaytirishga keng yordam beradi.  

Kichik va o‘rta biznes subyektlari uchun MHXS. Kichik va o‘rta biznes subyektlari uchun 

MHXSni joriy etish alohida yondashuvni talab qiladi. Bir tomondan, bu standartlar ularning 

moliyaviy shaffofligini oshirsa, ikkinchi tomondan, qo‘shimcha xarajatlar va murakkabliklarni 

keltirib chiqaradi. 

 Mamlakatimizda MHXSni keng ko‘lamda joriy qilishda quyidagi ijobiy va salbiy jihatlar 

kuzatilishi mumkin (3-jadval). 

3-jadval 

MHXSni keng ko‘lamda joriy qilishda quyidagi ijobiy va salbiy jihatlar kuzatilishi mumkin 

 

Ijobiy jihatlar Salbiy jihatlar 

Hisobotlarda shaffoflikning oshishi Yangi standartlarga moslashuv xarajatlari 

Investorlarni jalb qilishning oshishi Malakali kadrlar yetishmasligi 

Xalqaro integratsiya rivojlanishi Dasturiy ta’minot muammolari 

Moliyaviy intizomning yanada shakllanishi Hisobotlarni shakllantirishda murakkabliklar borligi 

  

Tadqiqot natijalariga ko‘ra, Mamlakatimizda moliyaviy hisobotlarning xalqaro standartlarini 

joriy etish iqtisodiy rivojlanish va moliyaviy barqarorlikni ta’minlashga katta hissa qo‘shadi. Shu 

bilan birga, bu jarayonni muvaffaqiyatli amalga oshirish uchun quyidagi tavsiyalar ishlab chiqilgan:  

1. Qonunchilikni takomillashtirish: Investorlar va boshqa moliyalovchi tashkilotlarning to‘g‘ri 

investitsion qarorlar qabul qilishi uchun haqqoniy ya’ni moliyaviy hisobotlarning xalqaro 

standartlariga mos qonunlar va me’yorlarni ishlab chiqish zarur.  

2. Moliyaviy institutlarda kadrlar malakasini oshirish: Banklar va auditorlik kompaniyalarini 

tayyorlash uchun treninglar va sertifikatlash tizimlarini takomillashtirish.  

3. Kichik va o‘rta bizneslarni qo‘llab-quvvatlash: Kichik va o‘rta bizneslar uchun xalqaro 

moliyaviy standartlarni qo‘llashni osonlashtiruvchi dasturlarni yaratish.  

Shuningdek, MHXSni to‘liq joriy etish uchun yanada kuchli tizimlarni yaratish va xalqaro 

tajribalarga asoslangan chora-tadbirlarni amalga oshirish lozim. Ushbu tahlil O‘zbekistonda xalqaro 

moliyaviy hisobotlar standartlarini qo‘llash jarayonining samaradorligini va uning iqtisodiy ta’sirini 

ochib beradi. Natijalar mamlakatning iqtisodiy rivojlanishi uchun muhim ahamiyatga ega bo‘lgan 

qadamlar va tavsiyalarni o‘z ichiga oladi. 

O‘zbekistonda xalqaro moliyaviy hisobotlar standartlarini (IFRS) joriy etish iqtisodiy 

rivojlanishni ta’minlashda muhim rol o‘ynaydi. MHXSning to‘liq qo‘llanishi iqtisodiy barqarorlikni 

oshirish, investitsiya oqimlarini jalb qilishni yengillashtirish va moliyaviy tizimning shaffofligini 

kuchaytirishga xizmat qiladi. Biroq, bu islohatlarni muvaffaqiyatli amalga oshirish uchun quyidagi 

holatlarni e’tiborga olish zarur: 

 MHXSga mos huquqiy-me’yoriy bazani izchil takomillashtirish; 

 Buxgalter va auditorlar uchun xalqaro sertifikatlash tizimini kengaytirish 

 Kichik va o‘rta bizneslar uchun soddalashtirilgan MHXS mexanizmlarini joriy etish 

 Davlat tomonidan metodik va moliyaviy qo‘llab-quvvatlashni kuchaytirish 

Bu chora-tadbirlar O‘zbekistonning xalqaro moliyaviy bozorlar bilan integratsiyasini 

mustahkamlashga va iqtisodiy o‘sishni ta’minlashga xizmat qiladi. Ushbu takliflar amalga oshirilsa, 

MHXSni joriy etish jarayoni yanada muvaffaqiyatli bo‘ladi. 

